
Varðar: 183 mál frá Alsherjar og menntamálanefnd 

Drög að lagafrumvarpi um vopn, sprengiefni og skotelda til umsagnar

Stjórn FLH, Félags leiðsögumanna lýsir ánægju með að komin eru fram: Drög, Frumvarp til laga um 
vopn, sprengiefni og skotelda.

Í frumvarpsdrögunum eru ýmiss ákvæði til bóta og frekari skýringa á eldri lögum. Þó er áréttað að 
setning reglugerðar getur skipt miklu máli varðandi virkni laganna.

Á þessu stigi málsins gerir stjórn FLH athugasemd við eftirfarandi málsgrein í 23. grein: Óheimilt er að 
setja hljóðdeyfi á skotvopn.

Að mati stjórnar FLH hefur umræða um notkun hljóðdeyfa tekið miklum breytingum í 
nágrannalöndum okkar sem við miðum okkur gjarna við. Víðast hvar er notkun hljóðdeyfa heimil og 
jafn vel gerð krafa um notkun þeirra á vissum svæðum.

Með tilliti til hreindýraveiða er bent á eftirfarandi atriði:

• Veiðimenn eiga að mæta þjálfaðir í skotfimi til veiða og æfa með sambærileg vopn og þeir 
nota til veiða.

• Leiðsögumenn æfa skotfimi til þess að geta sinn skyldum sínum að fella særð dýr fljótt og 
örugglega. Auk þess eru margir þeirra veiðimenn og stunda reglulega skotfimi.

• Leiðsögumenn taka gjarnan prufuskot með sínum veiðimönnum og þurfa oftar en ekki að 
aðstoða þá við að stilla kíki þannig að sjaldnast er um ,,eitt skot" að ræða, heldur ítrekað 
áreiti.

• Dempaður skothvellur hefur væntanlega minni áhrif á dýrin og því dýraverndunarsjónarmið 
að í það minnsta leyfa notkun hljóðdeyfa og jafnvel hvetja til að þeir séu sem mest notaðir.

• Hvernig sem á það er litið eru skothvellir umhverfis- og hljóðmengun og hljóðdeyfar draga úr
þeirri mengun.

• Ódempaðir skothvellir úr stórum riffli er skaðvaldur heyrnarheilsu manna. Þannig er æskilegt 
að dempa skothvelli og notkun hljóðdeyfa er spurning um heilsuvernd. Má fullyrða að margir 
leiðsögumenn með hreindýraveiðum búi við skerta heyrn, þótt ekki hafi farið fram 
heilsufræðilegar athuganir á þeim hópi með viðmiðun við hóp sem ekki stundar skotveiðar. 
Við skotæfingar er auðvelt að setja upp heyrnarhlífar og bregðast þannig við skaðlegum 
hávaða en við veiðar eru heyrnahlífar til óþæginda m.a. þar sem leiðsögumaðurinn er yfirleitt



í talsambandi við veiðimanninn að segja honum til við veiðarnar, eins og lög og siðareglur 
leiðsögumanna segja til um. Tekið skal fram að hljóðdeyfir á stórum veiðiriffli dempar aðeins 
skothvell (algeng gildi: 155 -  170 dB, háð kalíber og hlauplengd), að hluta til (algeng gildi: 20 
-  30 dB, háð gerð og stærð hljóðdeyfisins). Riffilkúla rýfur hljóðmúrinn þegar hún kemur út 
úr hlaupinu og við það myndast hvellur. Fyrst og fremst er verið að draga úr hávaða af 
púðursprengingunni en ávallt er talsverður smellur af skotinu, í það minnsta á við hvell úr .22 
kalíbera riffli.

Samantekt
Að framansögðu er það skoðun stjórnar FLH, Félags leiðsögumanna með hreindýraveiðum að 
vegamikil rök hnígi að því að heimila notkun hljóðdeyfa á riffla, enda er það heilbrigðis- og 
vinnuverndarmál, auk þess umhverfis- og dýraverndunarmál.

